
ДЕПУТАТТАР НАЗАРЫНА !

Қызылорда  қалалық  мәслихатының
кезектен тыс VІ сессиясын шақыру туралы

VІІ шақырылған Қызылорда қалалық мәслихатының кезектен тыс VІ сессиясы 2021 жылғы 21сәуір күні сағат 
12.00-де қалалық мәслихаттың  мәжіліс залында (Ы.Жақаев көшесі, № 16)  өткізіледі.

Сессияның  күн  тәртібіне келесі мәселелер ұсынылады:
1. «2021-2023 жылдарға арналған қалалық бюджет туралы» Қызылорда қалалық мәслихатының 2020 жылғы 

14 желтоқсандағы №404-72/1 шешіміне өзгерістер енгізу туралы.
2. 2020 жылға арналған қалалық, кент және ауылдық округтер бюджеттерінің атқарылуы туралы есептерді 

бекіту туралы.
3. Қалалық мәслихаттың қосымша мәселелері.
Тұрақты комиссиялардың бірлескен отырысы 2021 жылғы 21сәуір күні сағат 11.00-де қалалық мәслихаттың 

мәжіліс залында (Ы.Жақаев көшесі, № 16)  өткізіледі.
Қызылорда қалалық мәслихаты

Әбігер

Әлем

АҚШ АУғАНДАРмЕН 
соғЫсТЫ ТоҚТАТА мА? 

Джо Байден 11 қыркүйекке таман АҚШ әскерін 
Ауғанстан аумағынан шығарамын деп сөз берді. Мұндай 
бастаманы АҚШ-тың соңғы төрт президенті де қолға 
алып, әзірге нәтижесіз қалуда. АҚШ тарихындағы ең 
ұзақ соғыс әлі де болса аяқталар емес. Дегенмен Байден 
бұл жолы мықтап кіріскен секілді. Президенттің бұл 
бастамасына орай CNN арнасының тілшісі Захарн Вольф 
«Ауғанстан: АҚШ неге мұнда, неге кетпекші, кеткен соң 
не болады?» атты сараптамалық мақала жариялады.

Нью-Йорк, Вашингтон, Колумбия мен Пенсиль-
ванияға жасалған террористік шабуылдан кейін АҚШ 
Ауғанстанға қарсы соғыс бастады. Енді араға 20 жыл 
салып Байден биылғы жылдың 11 қыркүйегінде әске-
рилерді толықтай елге қайтармақшы. Бұл екі он жыл-
дықта 2300 Америка әскері қаза тауып, он мыңға жуығы 
жарақат алды, сансыз ауғандар көз жұмды және 2 трил-
лион доллар қаражат жұмсалған.

Тілші ең алдымен америкалық әскерилердің Ау-
ғанстанға қарсы соғыс ашуының себебін іздейді. Бұл 
соғысқа себепкер болған «Аль-Каида» атты халықаралық 
террористік ұйым болғанмен, Ауғанстандағы исламдық 
саяси және қарулы «Талибан» күшінің кінәсі жоқ еді. 
Алайда террористік актты ұйымдастырушылар мен 
Усама бен Ладен талибтардың қол астында болды, оның 
үстіне Талибандар Ладенді қолға түсіруге көмектесуден 
бас тартқан еді.

Тілші өз мақаласында Ауғанстанда болған америка-
лық әскерилердің де санын есептеуге тырысады. Бірақ 
ресми ақпарат әркелкі болып таратылғандықтан әскер 
санын шығару оңайға түспейді. Мысалы, Обама өз өкілет-
тілігі кезінде көп әскерді Иракқа бағыттауды қолға алған. 
Обама мемлекетті басқарған кезде Ауғанстанға шамамен 
100 мың әскер аттанған. Сонымен қатар ол 2014 жылы 
соғысты тоқтатуға тырысқанмен көп әскери сол елде 
қалған. Ал Трамп талибтармен келіссөз жүр гізбестен тағы 
да жаңа әскерилерді жіберіп үлгерген. 

Мақала авторы 2009 жылы Обама жіберген әскерилер 
кезінде ең көп өлім тіркелгенін жазады. 2010 жылы да 
АҚШ пен НАТО әскерилері біраз жауынгерінен айы-
рылған. Ал 2014 жылы үлкен жауынгерлік операция лар 
аяқталған тұста АҚШ жоғалтқан әскери қатары азайды.

Тілші талибтер басқарып отырған Ауғанстанның 
бүгінгі күні туралы да жазады. Бұл бөлімде ол көбіне 
өзінің әріптесі, арнаның халықаралық аға тілшісі Ник 
Патон Уолштың Ауғанстанға барған сапарында көрген-
білгеніне сүйенеді. Мәселен, Патон Уолш пен оның тобы 
ауған әйелдері далаға шыға алмайтынын байқаған.

«Кабул мен басқа да орталық қалалар мемлекет 
қарамағында болғанымен, шет аймақтар қатігез тали-
бандардың басқаруында. Талибандар бес жылдан астам 
уақыт Муса-Калада өз ережелерін орнатып келеді» 
деп жазады Патон Уолш. Тіпті тілшіге тұрғындардың 
бірі «Билік талибандардың қолында. Шынтуайтында, 
олардың еркіне қарсы тұру мүмкін емес» деген.

Мақала авторы АҚШ-тың талибандармен соғысуы-
ның басты себебін де анықтауға тырысып бағады. 
Американың басты мақсаты – әйелдерді босату, реп-
рессияның көзін жою емес. «Басты мақсат – «Аль-
Каида» секілді террористік топтардың тағы да таралып, 
олардың құрбаны болудың алдын алу» деп пайымдайды 
тілші. Дегенмен әр президент басқарған уақытта бұл 
миссия әркелкі болып өзгеріп отырған екен.

Тілшінің пайымдауынша Америка 11 қыркүйекке 
дейін әскерін шығарғанмен, аз да болса сарбаздар 
қатары қалады. Олардың нақты саны белгісіз, бірақ олар 
америкалық дипломаттарды қорғаумен айналыспақ. 
Алай да әскерилер Ауғанстаннан жағдай ушыққан тұста 
да шығарылатынына тілші толықтай сенімді. Себебі бұл 
«шартты» емес, «соңғы» шешім болып қабылданған 
шешім еді.

Президенттің бұл шешімі қолдаусыз қалған жоқ, 
әсіресе демократтар тарапынан. Сенат лидері Чак Шумер 
CNN арнасындағы «Жаңа күн» атты бағдарламада тілші 
Джон Берманға сұхбат береді. «Менің ойымша, Байден 
мұқият ойластырылған шешім қабылдады. Президент 
тоқтаусыз соғысты қаламайды. Мен де қаламаймын. 
Халық та қаламайды», – деді сенатор өз сөзінде.

«Жыл сайын әскери жетекшілер Конгресс пен 
Америка халқына «ауғандарды жеңіп жүрміз деп 
ойлағанымызбен, жай ғана өз әскерімізді жоғалтып» 
жатырмыз деп айтудан жалықпай келеді», – дейді 
Массачусетс сенаторы Элизабет Уоррен.

Қазіргі кезде АҚШ-тың талибандармен келіссөз 
жүргізуге 11 қыркүйекке дейін уақыты бар. Бірақ 
Америка әскері Ауғанстаннан кеткен соң не болатыны 
көпшілікті алаңдатуда. Әскери басшылар Америка 
талибандар мен ауғанстандық биліктің ортасында тұрған 
қорған деп санайды. «Талибандар соғыс алаңын бірден 
басып алады, билік олармен еріксіз түрде соғысады. 
Бірақ бұл тұста талибандардың бәсі жоғары екені сөзсіз» 
деп әлемге төнетін қауіпті бағалауда.

Өңір басшысы пандемия кезеңіне қара-
мастан тұрғын үйлерді салу тоқтамайтынын 
айтып, қала әкімі мен мердігер компания 

басшысына құрылыс жұмыстарын сапалы 
орындау және уақытылы аяқтау қажеттігін 
қаперге салды. 

Қазір мұнда жалпы алаңы 40,4 мың шаршы 
метрді құрайтын тұрғын үйде 780 пәтер 
бой көтеруде. Баспаналарды салуға түрлі 
деңгейдегі бюджеттен 8 млрд 322,6 млн теңге 
қаржы бөлінген. 

Мұнан кейін облыс әкімі сол жағалаудағы 
автономды блокты-модульдік қазандықты 
көрді. Тұрғын үйлер мен әлеуметтік ны-
сандарды жылу жүйесіне қосатын қазан-
дықты «Ария Жаңа Астана» ЖШС мердігер 
компаниясы үйлестіреді. Жобаның жалпы 
құны 2 млрд 438,5 млн теңгені құрайды.

Облыс әкімі қала көшелеріндегі абат-
тандандыру жұмыстарына да мән берді. Ең 
әуелі Ы.Жақаев пен Әйтеке би көшелеріне 
барып, көркейту бағытында атқарылған 
жұмысты бағдарлады. Бүгінде көше бойында 
250-ге жуық жарық шамы орнатылып, 3 су-
бұрқақ салынған. Ал Әйтеке би көшесінде 
100-ден аса түнгі жарық шамы орнатылған. 
Сондай-ақ заманауи үлгідегі орындықтар қала 
сәулетіне сән беруде.

Аймақ басшысы келесі бағытты бірнеше 
шағын өндіріс орындарына бұрды. Алдымен 
Талсуат ауылдық округіндегі «Сыр маржаны» 
ет комбинатының құрылыс жұмысымен 
танысты. Аталған комбинат ауысымына 5 
тонна ет өнімін өндіруге және 250 бас ірі қара 
малы мен 1000 бас ұсақ мал союға мүмкіндігі 
бар. Сала мамандарының мәліметінше, өндіріс 
орнындағы өнімдердің 70 проценті ішкі 
нарыққа, 30 проценті экспортқа жөнелтіледі. 
Бүгінде ет комбинатының құрылысы 30 
процентке аяқталған. Қажетті жабдықтар 
толық алынса, нысан желтоқсан айында пай-
далануға беріледі деп жоспарлануда.

Мұнан кейін облыс әкімі Ә.Қашаубаев 
көшесінің бойында орналасқан шыны 

зауытына барды. Өндіріс ошағы жылына 197 
100 тонна табақша шыны шығара алады. Мұнда 
табақ шыны, энергия үнемдейтін шыны, айна 
мен ламинатталған шыны өндірілетін болады. 
Қазіргі таңда құрылыс алаңында жабдықтау 
жұмыстарына 91 жұмысшы тартылған. 
Бүгінде зауыт құрылысының 78 проценті 
аяқталып отыр. Балқыту ваннасы мен күйдіру 
пешін монтаждау жұмыстары аяқталғаннан 
кейін зауыт толықтай іске қосылады. Айту 
керек, балқыту ваннасы және күйдіру пешін 
монтаждау үшін 4 ай уақыт және жылы 
режимді жағдай қажет. Шыны зауытындағы 
жұмыстарды саралаған облыс әкімі жабдықтау 
жұмыстарын нәтижелі аяқтап, зауыт жұмысын 
мерзімінде аяқтау қажеттігін орынбасары 
Нұрлан Тілешовке тапсырды.

Аймақ басшысы қала нысандарын аралау 
сапарын «Бақытты отбасы» орталығында 
қорытындылады. Әлеу меттік қызмет көрсету 
орталығы түрлі санаттағы от басыларға 
құқық тық, әлеуметтік, психологиялық кө мек 
береді. Бұл үшін орталықта 66 маман жұмыс 
атқарады. Өңір басшысы көмекті қажет ететін, 
өмірде қиындыққа кезіккен отбасы мүшелерін 
қоғамға бейімдеу мәселесі өзекті екенін 
жеткізді. Сондай-ақ көпбалалы, әлеуметтік 
осал топтағы отбасылардың мемлекеттік 
қызмет алудағы кейбір қиындықтарды жою 
және көмек беруде орталық жұмысының 
маңызды екенін алға тартып, әлеуметтік 
қызметтерді көрсетудің тиімділігін әлі 
де арттыруды ұсынды. Яғни, мемлекет 
қолдауымен іске асырылатын жобалар нә-
тижелі әрі уақытылы аяқталуы қажет деп атап 
өтті.

Е.БАЛТАБЕКҰЛЫ

ШиКІЛІК ШЫғАРЫН 
БҰРЫН БІЛгЕНІмДЕ...

– Тасбөгетте тұрамын. Өткенде газ мекемесінің мамандары 
келіп, «госстандарттан өткізбегенсіз» деп «әй-шәйға» қара-
мастан қиды да кетті. Шиттей бала-шаға жылусыз қалдық. 
Өзіміздің тиісті мекемеге барғанымда «ақшасы 80 мың 
болып тұр. Соны төлеңіз, әйтпесе сотқа жібереміз» деп 
қарап отыр. Ал керек болса. Айналайын-ау, 80 мыңға 1,5 
жыл жағамын ғой. Азғантай зейнетақы қай жағына жетеді. 
Мұндай шикілік шығатынын білгенімде бұрынғы қазақы 
пешпен отыра беретін едім, – дейді қала тұрғыны Тұрашкүл 
Қаймулдинова.

Бұл – бір ғана тұрғынның пікірі. Бірақ осы тұрғынның 
артында бүтін бір отбасының тағдыры  тұр. Қала ішінде мұн-
дай жағдайға тап болған басқа да тұрғындар бар. 

Басшылық қызметке келгеніне 
аптаның жүзі болған қала әкімі елді-
мекендердің әл-ауқаты мен тұрмыс-
тіршілігін көзбен көріп, жалпы 
ахуалмен танысты. 

Жиында ауыл әкімдері елді мекен-
дердің экономикалық көрсеткіштері, 
кәсіпкерлік саласының дамуы, салық 
түсімі, қоғамдық саяси ахуалы 
туралы хабарлама жасап, жұмыс 
жос парларын да ортаға салды.

Келелі жиынға келген ауыл хал-
қының айтар уәжі мен талап-ті-
лектерін, пікірлерін мұқият тың дап, 
алда атқарылар бірқатар жұ мысты 
талқылаған қала әкімі бұған 
дейін ел басқарған азаматтардың 

жұмысын сәтті жалғап, ауылдардың 
әлеуметтік-экономикалық жағдайын 
жақсартып, дамыту бағытында тұр-
ғындармен бір лесіп, ақылдасып, 
жүйелі жұмыс жүр гізетіндігін жет-
кізді. Сонымен қа тар ауылдар дағы 
қоғамдық кеңестің жұмысын тиімді 
ұйымдастыру керек тігін ерекше 
атап, халықты  кәсіпкерлікке кө бірек 
көңіл бөлуге шақырды.

Өз кезегінде жаңа әкімді жылы 
қарсы алған ауыл халқы Ғанибек 
Қонысбекұлының алда атқарар жұ-
мы сына сәттілік тілеп, ақ батасын 
берді.

«Ақмешіт-ақпарат»

Диплом 
«сауДасы» 

қашанға Дейін 
созылмақ?

Келесі санда:

Жұмыс нәтиЖеге бағытталуы керек
облыс әкімі гүлшара Әбдіқалықова шаһардағы әлеуметтік нысандарды аралап, 

жұмыс барысымен танысты. Алдымен сол жағалауда салынып жатқан 14 арендалық 
тұрғын үйдің құрылысын көріп, жұмыс барысына баға берді. 

Қала әкімі 
ғанибек Қазантаев 

шаһар іргесіндегі 
Қосшыңырау, 
Қарауылтөбе, 
Қызылжарма 

ауылдық 
округтеріне барып, 

тұрғындармен 
кездесті. 

Кездесуге 
қалалық мәслихат 

хатшысы ибадулла 
Құттықожаев және 
қалалық мәслихат 

депуттаттары да 
қатысты.

Тұрғындар Тілегі 
назарға алынды

Осыдан бірер уақыт бұрын «сатып алған дипломмен мектеп-
те жұмыс істеп жүргендер анықталыпты» деген ақпарат естідік. 
Алғашында «ойпырмай, мынау рас па, әлде өтірік пе?» деп, 
кәдімгідей алаңдадық. «Көзді ашып-жұмғанша» ел ішіне жылдам 
тараған хабардың рас-өтірігін білмек болып, білім саласындағы 
басшылыққа да хабарластық. Шама-шарқымыз жеткенше зерттеп 
те көрдік.

Диплом саудасы жайлы жазылған мақаланы газетіміздің 
келесі санынан оқи аласыздар.

гаЗға аҚШа тӨлеЙмІн ДеП 
сенДелІП ЖҮрген ХалыҚ кӨП 

«Ашынғаннан шығады ащы даусым». Бұл – халықтың үні. Әңгіме 
ауанын әріден бастайын. Кейбір тұрғындар үйлеріне қондырған газдың 
қызығын емес, қыжылын көріп отыр. 

Ақмешіт АптАлығы

ХАБАРЛАНДЫРУ!
Қызылорда қалалық сайлау комиссиясының 2021  жылғы 12 

наурыздағы  №32 хаттамасы негізінде Қызылорда қаласы  Баймаханов 
көшесі №16 үй тұрғыны Алиев Жумабек Тулешович  пен Қызылорда 
қаласы, Көктөбе №92 үй,  37 пәтер тұрғыны  Қанатов Асхат Қанатұлы 
Ақжарма  ауылдық округі әкіміне кандидат болып тіркелді. 

Қызылорда қалалық сайлау комиссиясы

Қазіргі кезде бас санитар 
дәрігердің қаулысында бекі-
тілген шектеулердің кейбірі 
орындалмай жатыр. Оны біз 

күнделікті көріп-біліп те жүрміз. 
Көзге түскендеріне айыппұл 
салынып, әкімшілік жауапқа да 
тартылуда. Дегенмен талапты 
бұзғандар қатары толастар емес. 
Осындай жауапсыздық сал-
дарынан   күн сайын вирус жұқ-
тырғандар қатары артып, қо-
ғамды қайта әбігерге салуда.

Барлығымыздың  емін-ер-
кін өмірге көшіп, жайбарақат 

тірлік кешкіміз  келеді. Бірақ 
сол күнді жақындататын сақтық 
шараларын қатаң сақтау қажет 
екенін кейбір жандар әлі түсінбей 
жүргендей. «Карантин болса 
айыппұлын төлерміз» деп той-
жиынды да жасап, жақындарына 
қауіп төндіруде.  

Бүгінгі  шектеулер барлық 
азаматтардың қауіпсіздігі, ел-
дің  саулығы үшін жасалуда. 

Сол себепті азаматтар  шектеу 
шараларын бұзбай, артылған 
жауапкершілікті түсініп, өзгенің 
өміріне қауіп төндірудің алдын 
алуы керек.

ибадулла 
ҚҰТТЫҚоЖАЕВ,

Қызылорда қалалық
мәслихатының хатшысы

– Covid-19 індетін жұқтыру жағ-
дайларының көбеюіне байланысты 
Қызылорда  «сары» аймаққа өтті. Бұл қазіргі 
кезеңде карантинді жеңілдету қажет емес 
екенін білдіреді. Біз үшін әрбір тұрғынның 
амандығы маңызды. Індет белең алмауы 
тиіс, – деді қала әкімі. 

Мәжілісте қалалық санитариялық-эпи-
демиологиялық бақылау басқармасының 
басшысы Ерлан Ұзақбаев індеттің алдын 
алу шаралары бойынша атқарылып жатқан 
жұмыстарға тоқталды.

– Қызылорда облысы сары аймаққа 
енгенімен қалада санитарлық талаптар мен 
карантиндік шектеулерді ескермейтіндер 
азаймай отыр. Мәселен жыл басынан 
бері басқармаға 110 карантиндік тәртіп 
бұзушының құжаттары келіп түсті. Айыппұл 
арқалағандар арасында отбасылық той, ме-
рекелік басқосу өткізген азаматтар мен 
қоғамдық тамақтану орындары және сауда 
нүктелерінің басшылары да бар, – деді Ерлан 
Ұзақбаев. 

Мұнан соң облыстық денсаулық сақтау 
басқармасы басшысының орынбасары 
Жанкелді Шайымбетов баяндама жасады. 
Оның мәліметінше, індет күшейген жағ-
дайда инфекциялық және провизорлық 
стационарларда 1635 төсек орын дайын. 
Бүгінде медициналық ұйымдарда 272 оттегі 
концентраторы және 119 ИВЛ аппараты 
мен 575 оттегі баллоны, 4 КТ және 25 
рентген аппараты бар. Сондай-ақ 1 оттегі 
шығару станциясы жұмыс істеп тұр. 200 
орындық модульдік жұқпалы аурулар 
ауруханасының құрылысы да аяқталып, 
мамыр айында іске қосылмақ. Медициналық 
мекемелер мен дәріханаларда қорғаныш 
киімдері мен дәрі-дәрмек жеткілікті. Бас 
дәрі гердің орынбасары айтқан мәліметке 
сүйенсек, 2 айға жетерлік дәрі-дәрмек қоры 
жасақталған.

Жиында қала көлемінде карантиндік шек-
теулер ережелерін сақтау, жолын кесу және 
алдын алу мақсатында атқарылып жатқан 
жұмыстар туралы хабарлаған қалалық 

полиция басқармасы бастығының міндетін 
атқарушы Нұрлан Бекманов бекітілген 
мобильдік топтармен іс-шара барысында 
1500-ге жуық нысан тексерілгенін жеткізді. 

Қала әкімі сала басшыларына әрбір 
тұр ғынның денсаулығы маңызды екенін 
жет кізді. Індеттің алдын алу бағытында 
тұрақты түрде түсіндіру жұмыстарын жүр-
гізіп, қалада орналасқан ғимараттардың 
са ни тарлық талаптарға сай жұмыс істеуін 
тап сырды. Сонымен қатар мобильді топ тұ-
рақты түрде жұмыс жасау керек екенін де 
айтты. 

– Індеттен айығудың алғышарты сани-
тарлық талаптарды сақтау мен инфекцияға 
қарсы екпе салдыру екені әлдеқашан 
айқындалды. Әйтсе де тұрғындардың 
бейқамдық танытуы ұжымдық иммунитет 
қалыптастыру үдерісін баяулатып отыр, – 
деген қала әкімі вакциналау жұмыстарын да 
жүйелі жүргізу керектігін ескертті.

Жарасхан ҚУАНЫШБАйҰЛЫ

– Жалпы, шілде айына дейін 
80 мың адамға екпе салуды 
жоспарлап отырмыз. Эпидемияны 
түбегейлі жеңудің жолы – вакцина 
салдыру. Әрине, ол ерікті түрде 
жүргізіледі. Негізінде ұжымдық 
иммунитет қалыптастыруымыз 
керек. Сол себепті барша халықты 
коронавирус инфекциясынан 
қорғану үшін сақтық шараларын 
сақтауға, екпе салдыруға ша-
қырамын, – деді облыстық ден-
саулық сақтау басқармасының 
басшысы Сәбит Пазылов. 

Айта кетейік, аймақтағы 
коронавирусқа қарсы вакцина-
цияның екінші кезеңінде 1261 
педагог екпе салдырды. Қатерлі 

індетке қарсы вакцина қабылдаған 
тұрғындар арасында аудандық, 
қалалық білім бөлімдерінің бас-
шылары, директорлар мен пе-
дагогтар, сондай-ақ облыстық 
білім басқармасының басшысы 
Ақзира Қасымова бар. 

– Өзім де №3 қалалық ем-
ханада вакцина салдырдым. 
Дәрігерлер денсаулығымды ба-
қылап, қан қысымымды өлшеді. 
Дене қызуымды тексеріп, екпе 
екті. Білім беру ұйымдарын 
аралап, педагогтармен қарым-
қатынас орнатып, балалармен 
кездесетіндіктен, вакцина сал-
дырудың маңызы зор және одан 
қорқудың қажеті жоқ. Сәт сайынғы 

статистика індеттің таралуы 
бәсеңси қоймағанын көрсетеді. 
Адам шығыны да аз емес. 
Өтпелі кезеңді өткеру, алқымнан 
алған індеттің жолын кесу 
және оның таралуын неғұрлым 
азайту мақсатында біздің елде 
барлық шара қолданылуда. Білім 
саласында еңбек ететін ұстаздар 
қауымы үшін оның маңызы 
зор. Балалардың денсаулығын 
сақтауға тиіспіз. Қазір біз мек-
тепке келетін балалардың ден-
саулығына жете мән беріп, 5 
сатыдан тұратын дезинфекциялық 
тексерудің толыққанды іске 
асуын қадағалауда ұстаудамыз, – 
дейді басқарма басшысы Ақзира 
Қасымова. 

Қазіргі таңда облыста 9 ПТР 
аппараты жұмыс істейді. Тәулігіне 
1000-1100 аралығында сынама 
алынуда. Қажеттілік туындаған 
жағ дайда зерттеу санын 1900-ге 
дейін жеткізуге мүмкіндік бар.

Е.БАЛТАБЕКҰЛЫ

Мейлінше көпшілік ортаға 
бармай барлық жағдайды он-
лайн режимі арқылы бітіруге 
қалыптасуымыз қажет. Қарусыз 
соғыс секілді бұл індет былтыр 
ғана талай текті азаматтарды 
арамыздан алып кетті. Қателікті 
қайталап, індетті ушықтырып 
алмайық. Сол сәтте ағайынмен 
араласу адыра қалып, көршіңмен 
көрісу мұң болды. Қатаң талап 
қадағаланды. Қала ішіне блок-
посттар орнатылып, дүкендер 
мен қоғамдық көліктерге шек-
теулі уақыт енгізілді.

Дегенмен сол тұста індет 
саябырсып, еркіндік беріліп 

елдің бәрі есіктен шығуға 
ұмтылды. Алайда асығыстық 
пен салғырттыққа жол беріп, 
ережелерді есімізге алмадық. 
Басым көпшілігіміз бетперделер 
мен қолғаптарды қажетсіз қал-
дырып, еркінсуге ерте екенін 
естен шығардық. Ащы да 
болса ақиқаты осы. Енді міне 
жыл өтпей жатып жағдай 
қайтадан қайталанып отыр. 
Бұған өзімізден басқа ешкім 
кінәлі емес. «Жақсылық көрсем 
өзімнен, жамандық көрсем 
өзімнен» деген Сұлтанмахмұт 
Торайғыровтың сөзінен үлгі 
алуымыз керек.

Статистика сөйлеп тұр. 
Соңғы деректерге сүйенсек, 
коронавирус індетімен ауырған 
адамдар саны өңірімізде күн 
санап артып келеді. Бұл күн-
делікті жайбарақат тірлік жасап 
жатқан халыққа төбе сінен жай 
түскендей әсер етуде. Ендеше ел 
болып іргемізге дендеген дертті 
елден аластатайық ағайын. Ол 
үшін ең әуелі дәрігерлер кеңесіне 
құлақ асқан жөн.

Таразы басында ұлт сау-
лығы тұр. Ұрпақ амандығына 
жауапты екенімізді естен шы-
ғармайық. Денсаулық өзімізге 
керек. «Сақтансаң сақтаймын» 

дегенді ұмытпайық. «Тәртіпке 
бас  иген құл болмайды» деген 
батыр Бауыржан бабаның сөзі 
бағдаршамымыз болуы керек.

сайлаубай ӘБІШоВ,
қалалық ардагерлер 

кеңесінің төрағасы

Әуелгіде бұл аурудың бар-
жоғына күдікпен қарағанымыз 
рас. Бірі – бар, бірі – жоқ деген 
пікірмен жүрді. Алайда өткен 
жаздағы ахуал арқылы вирус 
өзін баршаға таныстырды. Сол 
уақытта жақынынан айрыл-
ғандар, өкпесін ауру қысқандар 
көбейді. Енді аурудың ауылы 
алыстап келеді дегенде тағы 
да өршіп барады. Бұл ауруды 

жеңудің жолы – сақтық екенін 
жақсы білеміз. Ендігі кезекте 
біліп қана қоймай, сол қорған 
болар шараларды қатаң сақ-
тауымыз керек. Өзімізді қорғау 
арқылы өзгенің өмірін де сақтап 
қала алатынымыз үнемі жадыда 
болуы қажет.

Әлемнің кей елдерінде 
бұл індет шарықтап, халық 
сергелдең күйде жүр. Күн 

санап вирустан көз жұмғандар 
қатары көбейіп жатыр. 
Ауруханадағы төсек орны лық 
толы. Дәл осындай күй кешпес 
үшін сақтықты күшейтіп, 
індетті жеңуге үлес қосу 
керек. Тәртіпке бағынайық! 
Бәрі де елдің амандығы үшін 
екені белгілі. Ендеше, сақтық 
шараларын сақтайық! Жиын-
тойларды тоқтатайық!

махмұтбай ӘмІРЕҰЛЫ,
Қазақстан Жазушылар 

одағының мүшесі, ардагер

10 мыңнан астам адам 
вакцина салдырды

«әрбІр тұрғынның аманДығы маңыЗДы»

Бүгінге дейін Қызылорда облысында 
10659 адам коронавирус инфекциясына 

қарсы екпе салдырды. 
Жақын күндері тағы да «спутник 

V» вакцинасының бес мың дозасы 
жеткізіледі. сондай-ақ аймаққа 

сәуір айының аяғында «QazCovid-
in» вакцинасы әкелінеді деп 

жоспарлануда. 

кеселден келер кесір көп

Бұл індет адамзат баласын біраз әуре-сарсаңға салды. Төтеннен келген індет талай жанның өмірін қиды. Талайды өліммен 
бетпе-бет кездестіріп, аурумен арпалыстырды. Ауру енді азайды ма дегенімізде тағы да өршіді. Қорғанысты күшейту керек 
деп дабыл қағылды. Енді сақтанбасқа не кедергі?

індетті ушықтырып алмайық!
Қазақ халқы басынан небір нәубет кезеңдерді өткерді. Дегенмен соның барлығынан бекем 

бірлігінің арқасында аман-есен өтіп келеді. «Күн жаманы кетер» деген халық даналығы 
бар. Бұл індеттің де іркілетін өз уақыты бар. ол үшін әрбір жас бүлдіршіндер мен қазыналы 
қарияларға дейін өз ортамызға үлкен жауапкершілікпен және жанашырлықпен қарап 
карантин талабын сақтауымыз қажет.

Қателіктен сабақ алу керек

Шаһар тізгінін 
қолға алып 

алғашқы жиын 
өткізген ғанибек 

Қазантаев 
осылай деді. 

Жиында қала 
халқының індетті 

жеңіп, деннің 
саулығы үшін 
тиісті талапқа 

бағынуды 
күшейту керек 

екені сөз болды. 

соңғы аптада аймақта коронавирус жұқтырғандар саны күрт өсті. соған орай жауапты 
мамандар да дабыл қағып, сақтық шарасын күшейтуді ескертіп жатыр. Расымен бұл 
індеттің қандай қасірет екенін   өткен жазда көрдік. Қаншама аяулы жандар, ардақты 
азаматтар осы індеттің құрбаны болды. марқұмдарды көз алдыңа елестетсең, қабырғаң 
қайысып, жүрегің ауырады.

Індетті айтсақ, алдымен был-
тырғы дәрі тапшылығы, қажетті 
құрылғылардың жоқтығы еске 
түседі. Дерт дендеген тұста көп-
шілік қарапайым бас ауруының 
дәрісін таппай сенделген. Со ның 
салдарынан дәрі-дәрмек баға сы-
ның да қымбаттағаны бар. Бұл 
олқылықтардың қайталанбауына 
орын алмауына тиісті сала басшы-
лары қазір ерекше мән беруде.

Елімізде қолдануға рұқсат етіл-
ген 7369 дәрі-дәрмек түрі бар. Оның 
ішінде 5 мыңнан астамы дәрігердің 
рұқсатымен тағайындалады екен. 
Осы дәрілердің халыққа қол-
жетімділігін облыста 281 дәріхана 
қамтамасыз етеді. Оның 152-сі 
облыс орталығында болса, қалғаны 
аудандарда орналасқан. Осы 
орайда облыстың Бас мемлекеттік 
санитарлық дәрігерінің қаулы-
сымен былтырдан бастап дәрі 
тапшылығын болдырмау және 
баға тұрақтылығын сақтау бойын-
ша мониторингтік топ құрылған. 
Топ өкілдері аталған мәселеге жыл 
көлемінде бақылау жүргізіп келеді. 
Қаулы негізінде халықаралық 
атауы патенттелмеген 44 дәрілік 
зат дәріханаларда жеткілікті 
болуы тиіс. Яғни, антибиотиктер, 
дәрумен, вирусқа қарсы препа рат, 
антипиретиктер, антико агу лянт-
тар, гармоналды препарат, тұзды 
ерітінділер мен прибиотиктер кез 
келген дәріханадан табылуы керек. 
Осы дәрі-дәрмектің жеткілікті 
болуы – мониторингтік топ 
бақылауында. 

Тұрақты жүргізілген бақы-
лау нәтижесінде бүгінде ең қа-
жетті дәрілердің қордағы кө-
лемі артқандығы анықтал ған. 
Денсаулық сақтау министр лі-
гінің медициналық және фарма-
цевтикалық бақылау комитетінің 
Қызылорда облысы бойынша 

департаментінің бөлім басшысы 
Нұрсұлтан Ермекбаевтың ай-
туынша, қазіргі күні қордағы 
антибиотиктер 2,6, вирусқа қарсы 
препараттар 2, антикоагулянттар 
3,5 және ыстық түсіретін дәрі 4 
есеге көбейген. Биыл «Қызылорда» 
Өңірлік инвестициялық орталығы» 
ЖШС 17 фармацевтикалық ұйым-
ға жалпы сомасы 281,2 млн теңге 
көлемінде қаржы бөліп, соның 
аясында қажетті препараттар 
мен медициналық бұйымдар, 
инъекциялық және гармондық 
дәрі лер сатып алынған. Яғни бү-
гінде қажетті дәрі-дәрмек қоры 
дәріханаларда да, қорда да жет-
кілікті.

Дәрі қорының жеткілікті 
болуымен қатар оған қойылатын 
бағаның да тұрақтылығы, бөлшек 
сауда бағасынан асып кетпеуі де 
қатаң бақылауға алынған. Былтыр 
бағаны негізсіз өсіру дерегімен 
33 жағдай анықталып, әкімшілік 
іс қозғалыпты. Биыл мұндай де-
рек әзірге тіркелмеген. Ал жыл 
басынан бері 6512 дәрілік заттың 
шекті бағасы бекітілген.  Осы рет-
те мамандар тұрғындардың «dari.
kz» мобильді қосымшасының 

көмегімен республика аумағында 
тіркелген дәрілік заттардың тіз-
бесін көре алатынын айтады. 
Сондай-ақ онда дәрі-дәрмек ту-
ралы барлық мәлімет пен шекті 
бағасы да көрсетілген. Сол арқылы 
қажетті дәрінің нұсқаулығымен 
танысып, оның дәріханадағы 
бағасын да біле алады. Ал 
қосымшада көрсетілген баға мен 
дәріхана бағасы сәйкес келмесе 
тиісті орындарға шағымдануға 
болады. 

Аймақ басшысы Гүлшара 
Әбдіқалықова  апта басында қа-
ладағы «№1 дәріхана», «Док-
тор Плюс», «Еврофарма» дәрі -
ханасы мен «Аңсар» дәріха налық 
желісін аралап, ондағы жағ-
даймен танысты. Өз кезегінде 
облыс әкімі дәріхана иелеріне 
дәрілік заттардың қорын қалып-
тастырудағы жұмысты күшейту 
керегін нықтап тапсырды. 
Қысылтаяң шақта жанына шипа 
іздеген жұртшылықтың қажетті 
дәрісін таба алмай, сарсаңға 
түсуіне биыл жол берілмеуі 
керек. 

Айдана сЕйІЛ

Өңірдегі 
эпидемиологиялық 
ахуал күннен-күнге 
күрделеніп барады. 

Коронавирус 
жұқтырған 

науқастардың саны 
тәулік сайын артуда.

биыл Да ДәрІ ІЗДеП ДҮрлІкПеЙІк

Ақмешіт АптАлығы

Жыр додасын қалалық мәдениет және тіл-
дерді дамыту бөлімінің басшысы Мұхтар Ниязов 
ашып, ақындарға ақжолтай тілегін білдірді.
Сондай-ақ сайысқа белгілі айтыскер ақын, 
Мемлекеттік «Дарын» сыйлығының иегері 
Бекарыс Шойбеков, айтыскер ақын, «Мәдениет 
саласының үз дігі» төсбелгісінің иегері Серік 
Ыдырысов, ақын, журналист, Халықаралық 
«Алаш» әдеби сыйлығының иегері Қаршыға 
Есімсейітова төрелік етті.

Алғашқы жұпта қостанайлық Саят 
Әуезханов пен қызылордалық Піржан 
Сандыбай қарсылас атанса, екінші жұпта 
Керекуден келген Шыңғыс Асығатұлы мен 
жерлесіміз Бағдаулет Әбілдаев бақ сынасты. 
3-жұп болып сахна төріне Ақмола облысынан 
келген Нұрғиса Елешұлы мен қызылордалық 

жас ақын Нұрахмет Мансұров көтерілсе, 
айтысты Маңғыстау облысынан келген 
Ерсұлтан Аушанов пен Мейіржан Қартбай 
түйіндеді. 

Бірінші айналымда үздік атанған бес ақын 
екінші кезеңге жолдама алып, Құлманбет 
айтысын жасады. Бұл жерде жас ақындар суы-
рып салма қабілетін көрсетті.

Айтыс қорытындысында үшінші орынды 
қос қызылордалық ақын Мейіржан Қартбай 
мен Нұрахмет Мансұров иеленсе, 2-орын 
Шыңғыс Асығатұлына бұйырды. Бірінші 
орынға Нұрғиса Елешұлы лайық деп табылса, 
бас жүлдені Піржан Сандыбай еншіледі.

«Ақмешіт-ақпарат»

Ең жас мЕктЕптің бірі
Білім ордасы шаһардағы ең жас мектептің 

бірі. Мектеп осыдан 6 жыл бұрын пайдалануға 
берілген. Алғашында қаладағы 900 орындық 
№278 орта мектеп болып ашылған. 2019 
жылы 14 шілдеде қала әкімінің №11763 
шешімімен «Қалалық білім бөлімінің №278 
ақпараттық технологиялар мектеп-лицейі» 
болып өзгерді. 

Мектепке әуелгіде Зафура Ерназарова 
басшылық етсе, 2016-2017 жылдары Асқар 
Садықов және 2017-2020 жылдар аралығында 
Берік Бекенов басқарған. Қазіргі кезде 
мектепке Эльмира Азатбаева басшылық 
ете ді. Білім ордасында 42 оқу кабинеті, 270 
орын дық акт залы, 50 оқырманға арналған 
кітапхана, спорт зал мен 300 орындық асхана 
бар. Сонымен қатар мектеп ауласында спорт, 
кіші футбол мен ойын алаңдары орналасқан.  
Шәкірттердің компьютерлік сауаттылығын 
арттыру мақсатында 2 информатика және 
STEM сыныптары бар. 

Мектептің басты мақсаты – инновациялық, 
ақпараттық технологияларды пайдалану 
арқылы оқушылардың жеке шығармашылық 
және ғылыми-зерттеу қабілеттерін зер делеп, 
тұлға ретінде қалыптасуына жағдай жасау. 
Осы мақсатты жүзеге асыру үшін мектепте 
156 ұстаз қызмет етеді. Оның ішінде 27 пе-
дагог-зерттеуші, 30 педагог-сарапшы, 31 пе-
дагог-модератор мен 13 педагогика ғылым-
дарының магистрі бар.

жЕтістіккЕ жЕтудЕн 
жалықпайды

Білім ордасындағы ұстаздар да, олардың 
шәкірттері де әрдайым түрлі сайыста жан-
жақтылығы және терең білімі нәтижесінде 
алдыңғы шептен көрініп жүр. Мәселен, биыл-
ғы оқу жылы облыстық ғылыми жобалар 
байқауынан мектептің 7 шәкірті жүлделі 
орынмен оралған. «Зерде» конкурсының 
қалалық кезеңінен 5 оқушы жоғары дәреже 
көрсетті. Бұдан бөлек 9-11 сынып арасында 

Досбол Күдебаев, Мейіржан Жарылқанов 
пен Жансая Абдуразақ «Елбасы медалін» 
кеудесіне тақты. Әйгерім Елеуованың шәкірті 
Әсел Сейілхан «Мамандықтар әлемін ашамыз» 
форумының «Осындай мамандықтар бар» 
номинациясында қалалық кезеңде І орын 
және облыстық кезеңде ІІ орын иемденді. 
«Мамандықты таңдайтын уақыт» бөлімінде 
9 сынып оқушысы Гүлайдын Толыбай ІІІ 
орын алды. Ал «Мен мамандықтар әлемінде» 
номинациясы бойынша ағылшын тілінде 
Ханша Сайлаубай І орын, қазақ тілінде 
Ақжан Досмағанбет пен орыс тілінде Анель 
Талғатқызы ІІ орынды қанжығаға байлады.

жастарға жол 
ашатын мЕкЕн

Білім ұясында тәжірибесі мен тәлімі 
мол ұстаздар қатары көп. Олар әрдайым 
шәкіртті терең біліммен сусындатудан 
жалыққан емес. Сонымен қатар білікті ма-
мандар жас ұстаздармен тәжірибесін бөлісу-

ден де кенде қалған емес. Биылғы оқу 
жылы жас мамандардың шығармашылық 
қабілетін арттыру және кәсіби деңгейін 
көтеру мақсатында жастар мен озат тәжі-
рибелі ұстаздар байланысын бекітіп, әдіс-
темелік көмек көрсету үшін тәлімгерлер 
тағайындалған. Жалпы мектепте 25 жас 
маман жұмыс істейді. Оларға ағылшын тілі 
пәнінің мұғалімі Карима Айқынқызы бағыт-
бағдар береді.

– Тәлім ордасында «Ізденіс» атты оқу-
шы  лардың ғылыми қоғамы құрылып, 
оған Жанар Шади жетекшілік етеді. 
Жаратылыстану бағытындағы ғылыми қо-
ғамның жетекшісі Жұлдызай Қазбекова 
болса, гуманитарлық бағыттағы ғылыми 
қоғамға Гүлнұр Жәнібекова жетекші болып 
тағайындалған, – дей ді мектеп директоры 
Эльмира Кеделқызы.

Мектеп басшысының айтуынша, №278 
мектеп-лицейі облыстық білім басқар ма-
сының қолдауымен құрылған «Серіктес ди-
ректорлар» қалалық лигасының құрамына 

шаһардағы 12 мектеппен бірге енген. Мектеп 
ұстаздары мен оқушылары лиганың арнайы 
жоспары бойынша өтетін шараларға белсенді 
атсалысуда.

Ұлағатты Ұстаз
Баланың баянды болашағы үшін тәлім-

тәрбие беруде ұстаздың еңбегі орасан 
зор. Жас шәкірттің бойына еліне деген 
сүйіспеншілік ұялатуда, оңы мен солын 
тануда мұғалім аянбай еңбек етеді. Бұл жолда 
тынымсыз еңбек етіп жүрген жан – №278 
мектеп-лицейдің бастауыш сынып мұғалімі 
Мәрия Ажарбаева.

Ұстаз 1982-1986 жылдары Н.В.Гоголь 
атындағы Қызылорда педагогикалық инс-
титуттың «Бастауыш сынып мұғалімі» маман-
дығын алған. Бүгінде Мәрия Қанатқызының 
бұл қызметте жүргеніне 35 жыл. Мектепке 
тарыдай болып келген бала шәкірттің 
қолына «Әліппені» ұстатып әріп танытқан, 
жазу-сызуды үй ретіп, түрлі құбылысты түсін-
діретін – дәл осы аяулы ұстаз. 

Бұған дейін ұзақ уақыт қаладағы №211 
А.Байтұрсынов атындағы мектепте қызмет 
еткен Мәрия Қанатқызының 4 шәкірті 
«Алтын белгі» иегері атанған. Бірнеше 
оқушы Назарбаев зияткерлік мектебіне 
түсіп, білім жолын жалғастыруда. Бұл 
жетістіктерінің арқасында қалалық білім 
бөлімінің бірнеше марапатының иегері 
атанған.

Қазақ тілі мен әдебиеті пәнінің мұғалімі 
Орал Дастанбекқызы да білім ошағындағы 
білікті ұстаздардың бірі. Ол Қызылорда 
мемлекеттік университетін тәмамдаған соң 
еңбек жолын балабақшада тәрбиеші болып 
бастаған.

Кейінірек №120, 101 мен №278 мек-
тептерде қызметін жалғастырған. 2001-2017 
жылдар аралығында директордың тәрбие 
және оқу ісі жөніндегі орынбасары қызметін 
абыроймен атқарған. Өз еңбек жолында жас 
ұстаздардың шыңдалуына, білім сапасын 

көтеруге жұмыс істеген ұстаз абырой биігінен 
көрініп келеді.

Ол республикалық «Мәңгілік ел ұс-
таздары» антологиясына еніп, респуб ли-
калық «Өрлеу», «Педагогикалық шеберлік» 
орталықтарының алғыс хатын иемденген. 
Сонымен қатар ұстаз еңбегі еленіп, облыс 
әкімі, білім басқармасының басшысының 
«Алғыс хатының» бірнеше рет иегері 
атанған.

Ұстаздың шәкірттері де биік белестен 
көрініп жүр. Оның «Алтын белгіге» үміткер 
оқушысы таңдау пәні қазақ тілінен ҰБТ-дан 
39 балл жинаса, сол тестілеуге дайындаған 
оқушылары 81 пайыздық көр сеткішке жеткен. 
Орал Тыманбаеваның ав торлық «Шаңырақ 
– ұлтық тәрбие негізі» кітабы, «Ерекше 
қажеттілігі бар балаларға қолдау көрсету» 
әдістемелігі жарық көрген. 

кәсіпкЕ баулитын 
бағдарлама

Келесі оқу жылынан бастап №278 мектеп 
жаңа жоба желісінде жұмыс істеуді бастамақ. 
Облыстық білім басқармасының «Кәсіпкерлік 
мектеп» пилоттық жобасын ендіру туралы 
2021 жыл дың 31 наурызындағы №24 
бұйрығына сәйкес 2021-2022 оқу жылынан 
бастап №278 IT мектеп-лицейі пилоттық 
жоба аясында қызмет ететін болады. 

Ондағы мақсат – мектеп оқушыларын 
қоғамға пайдалы кәсіптік қызметтердің негізгі 
бағыттары бойынша даярлау. Есесіне жоғары 
сынып оқушыларын орта білім алып қана 
қоймай белгілі мамандықты иге ріп, келешек 
мамандығына бағытталған шараларға 
қатысады. Оның ішінде оқушы таңдаған 
бағыт бойынша политехникалық және 
арнайы техникалық білім берілмек. Таңдалған 
техникалық қыз мет бойынша кәсіби 
дағдыларды игеріп, құрал-жабдықтарды 
әзірлеу кезінде жеке шығармашылық әдістер 
қолданылады. 

Бағдарлама оқушыларды еңбекке баста-
машылық көзқараспен қарауға тәрбиелеп, 
еңбек нарығында өз бетінше қызмет етуге, 
кәсіптік жүйеде білімін жалғастыруға мүм-
кіндік береді.

қайырымдылықтан 
кЕндЕ ЕмЕс

Мектепте 1344 шәкірт білім алса, оның 
ішінде 430 бала көпбалалы отбасынан 
шыққан, 117 бала аз қамтылған отбасы 
қатарынан. «Мектепке жол» жалпы рес-
публикалық қайырымдылық акциясы аясында 
балаларға ата-аналар, ұстаздар мен жеке 
кәсіпкерлер тарапынан көмек көрсетіледі. 
Мәселен, биыл акция аясында 14 планшет, 
13 оқушыға мектеп сөмкесі және 44 оқушыға 
оқу құралдары таратылған. 

Мұндай қайырымдылық шараларда 
Г.Жұмалиева, Н.Абытова, А.Полатова, 
А.Төреходжаева, Ә.Толыбай, Г.Халықова, 
Г.Тұндыбаева, Ж.Шади секілді ұстаздар 
белсенділік танытқан. Олардың қатарында 
кәсіпкерлер мен ата-аналар да бар.

Сондай-ақ 2019-2020 оқу жылынан бастап 
мектепте академик Байзақ Момынбаев 
атындағы қордың демеушілігімен сыныптар 
жабдықталған. Технология ка бинетіне 952 
мың теңгеге тігін машиналары сатып алынған. 
Осы қор есебінен би мен домбыра үйірмесі 
қажетті құрал-жабдықпен қамтамасыз 
етілген.

ҮйірмЕсі көп мЕктЕп
Мектепте оқушылары шығармашылық пен 

спорттан кенде болмас үшін және уақытын 
пайдалы әрі қызық өткізу мақсатында 13 
түрлі үйірме қызмет етеді. Оның ішінде 
робототехника, «Еркем-ай» би үйірмесі, дом-
быра, «Балдәурен» хоры, футбол, бас кетбол, 
таэквандо секілді үйірмелер бар.

Қазіргі таңда үйірме оқушылары талай 
тартысты додада жеңістің төрінен көрініп жүр. 
Мысалы, Дариға Батыржанқызы жетекшілік 
ететін 5-6 сынып оқушыларына арналған 
«Шебер қолдар» үйірмесінің оқу шылары  – 
облыстық, республикалық бай қаулардың 
жеңімпазы. Ақшолпан Байсуованың бишілері 
«Жас жұлдыз» рес публикалық байқауында 
«Хореография» жанры бойынша бас жүлде 
иегері атанған. 

Робототехника бойынша «Robo әлемі» 
байқауының 7-8 сынып арасында «Робо 
ақ сүйек» бағытында Ақерке Ертайдың 
оқушылары ІІ орын, 9-11 сынып арасындағы 
«Робо қыз қуу» бөлімінде Перизат 
Мырзаеваның 10 сынып оқушылары ІІІ 
орынды қанжығаға байлаған.

аслан нҰразғали
нұрболат нҰржаубай (суреттер)

Шырағдан

ЖАҢА ЗАМАН – ЖАҢАША БІЛІМ

ғылым мен 
білім дамыған 

заманда 
адамзатқа 

ізденіс қажет. 
тынымсыз 

тірлік, терең 
білім ғана 
жетістікке 
жеткізеді. 

келешек 
ұрпақтың 

болашағы кемел 
болуы үшін де 

білім мен ғылым керек. міне, сол кемел келешек үшін бүгінгі күні қызмет 
етіп жатқан білім ошағының бірі – қаладағы №278 IT мектеп-лицейі.

Сөздегі «көктем нұры»

– Елбасы мен мемлекет бас-
шысының ұстанымында еңбек 
адамдарын насихаттау, олардың 
жүріп өткен жолын һәм еңбектерін 
ұрпақтың санасына сіңіру бірінші 
орында. Әрбір жас осы көшені 
жүріп өткен сайын өр тұлғаның 
аты-жөнін ғана емес, еңбегі 
мен сара жолын да білуі керек. 
Қармақшыда туған азамат елі 
мақтанатындай үлкен жетістіктерге 
жеткен. Қарапайым есепшіден 
бастап басшылық орынға дейін 
көтерілген ағамыздың еңбек жолы 
бір күнде жасала қойған жоқ. Бұл 
жерде қыруар еңбек, үлкен білім 
жатыр. Сондықтан мына ашылған 
көше үлкен даңғылға айналсын деп 
тілек білдіремін, – деді қалалық 
мәдениет және тілдерді дамыту 
бөлімінің басшысы Мұхтар 
Ниязов.

Әбдуәли Спанов қоғамдағы 
саяси-әлеуметтік мәселені шешуде 
зор ықпал жасаған тұлға санатында. 
Жастық шағы ашаршылық, қуғын-
сүргін және Ұлы Отан соғысы 

жыл дарымен тұспа-тұс келген ол 
білім алу мен алға ұмтылу арқылы 
орасан жетістікке жете білді. Ол 
тың игеру науқаны басталған кезең-
де қоғам қайраткерлері Е.Әуел-
беков, А.Жасаңбаев, А.Әміров 

сынды қазақ жастарымен бірге 
жол дама арқылы Көкшетау өңі-
ріне аттанған. Бірнеше мәрте об-
лыстық, өлкелік, тіпті 1971, 1975 
жылдар аралығында шақырылған 
сегізінші және тоғызыншы ҚазССР 

Жоғарғы Кеңесінің депутаты 
болып сайланды. Ел алдындағы 
елеулі еңбегі үшін үш рет «Еңбек 
Қызыл Ту» және «Құрмет белгісі» 
ордендері мен «Үздік еңбегі үшін» 
және «Тың және тыңайған жерді 
игергені үшін» медальдарының 
иегері атанды. Осындай ерлікке 
бергісіз қадам Ә.Спановтың ха-
лықтың экономикалық әлеуетін 
көтеруіне, білікті кадр есебінде 
шыңдалуына ықпал еткен еді.

– Әкеміздің аты ел есінде жүр-
геніне қуаныштымын. Көшенің 
ашылуына орай Алматы қаласынан 
келіп тұрмын. Мұндай құрмет 
біздің отбасымыз үшін өте 
маңызды. Әкеміздің еңбегі мен 
артына қалдырған ізінің бағалануы 
өскелең ұрпаққа тәрбие болмақ. 
Бізге олардан қалған бар байлық – 
шығармашылығы мен ерлігі. Бұған 
атсалысқан барша адамға, қала 
әкімдігіне алғысым шексіз, – деді 
Әбдуали Спановтың ұлы Қазбек 
Спанов.

Е.БАЛТАБЕКҰЛЫ

еңбек адамына құрмет Өткен 
аптада Асқар 

Тоқмағамбетов  
атындағы 

мәдениет үйінде ел 
Тәуелсіздігінің 

30 жылдық және 
жыр алыбы Жамбыл 

Жабаевтың 
175 жылдық 

мерейтойы аясында 
«Көктем нұры» атты 

республикалық 
оқушылар 

айтысы өтті.

Қызылорда қаласындағы сПмК-70 мөлтек ауданында Қармақшы өңірінің тумасы, еңбек адамы Әбдуәли спанов атына көше 
берілді. Шараға саясаткердің туыстары мен қоғам белсенділері қатысып, Әбдуәли спановтың өмір жолы мен қызметі туралы тың 
дерек айтылды. Көшенің ашылу салтанатына қатысқан қалалық мәдениет және тілдерді дамыту бөлімінің басшысы мұхтар Ниязов 
тұлғаның тағылымды өмірбаянынан мысал келтіріп, аталған бастаманың жергілікті жастарға берер үлгісіне тоқталды

Ақмешіт АптАлығы

Болат телефонның шырылдаған 
даусынан оянып кетті. Түнгі сағат 
2-де шалынған қоңырауды не аларын, 
не алмасын білмей, ары-бері ойланып, 
қайтадан бас жағына тастай салды. 
Кімнің қоңырау шалғанын қараған 
да жоқ. Көп ұзамай ұялы телефон 
қайта безілдеп қоя берді. Қанша 
жерден көңілге қонымды әуен ойнап 
тұрғанмен, шырт ұйқысын бұзғысы 
келмеді. Көтермесе үйдегілер «осы 
сенің телефоның-ақ шырылдай бе-
реді екен» деп ұрса ма деген оймен 
кімнің қоңырау шалғанын көрді. 
Сөйтсе, өзінің бала кезден бері екі елі 
ажырамас досы Ғалым болып шықты.

– Ай, түннің жарымында мынаныкі 
жайшылық па? Алмасам болмас. Алло!

– Бәле, саған, – деген дауыс 
естілді. Әдетте Ғалым ашуланғанда 
осылай сөйлейтін.

– Ой, соншалықты бәле дейтіндей 
не боп қалды?

–  Бағанадан бері неге алмайсың?
– Қай уақытта қоңырау шалып 

тұрғаныңды білесің бе?
– Білем! 
– Не үшін қоңырау шалып тұрсың?
– Көп сөйлей бермей тыңда. 

Тоғжанды алып қашып кетіпті.
– Немене? Кім? Қашан?
– Түнде. Көрші Жаңақорғанның 

жігіттері.
 – Мен онымен кеше ғана сөйлестім 

ғой. Маған ештеңе айтқан жоқ еді.
– Жаңа ғана Жансая хабарласты.
Жансаяның атын естіген кезде 

Болат ділгіріп сөйлей алмады. Тек 
«Жа-Жа-Жансая» деді кекештене. 
Бағаналы бері Ғалым дәуде болса 
ойнап тұрған шығар деп ойлаған. Ал 
Жансаяның жөні бір бөлек. Өйткені, 
ол ешқашан ешкімнің сезімімен ой-
нап, әзілге айналдырған емес. Бұлар 
бір-бірін мектептен біледі. Болат пен 
Тоғжанның махаббаты сол кезден 
басталған. Баста жақсы доспыз деп 
жүретін. Бірақ жыл өткен сайын, 
сыныптан-сыныпқа көшкен сайын 
екеуінің достықтары шынайы ма-
хаббатқа айналды. Мектеп бітіретін 
кезде Шиелінің көшелерін жиі аралап, 
түнделетіп көп қыдыруды шығарды. 
Тоғжанның анасы Айман бұл жайды 
әкесі Жаңбырбекке білдірмеудің бар-
лық амалын жасады. Не керек, бұл 
екеуін Абай мен Тоғжанға теңеушілер 
көбейді. Тіпті, өздері де бір-біріне 
Абайдың өлеңі арқылы үн қататынды 
әдетке айналдырды. Болат 

«Айттым сәлем, Қаламқас,
Саған құрбан мал мен бас...» 

деп сәлемдеме хат жолдаса Тоғжан 
одан асып түсетін. Оның 

«Жарқ етпес қара көңілім не 
қылса да,

Аспанда ай менен күн шағылса да.
Дүниеде, сірә, сендей маған 

жар жоқ,
Саған жар менен артық табылса 

да» – деп Абайдың өлеңімен жауап 
қатқанын көргенде шексіз сүйетінін, 
екеуі бір-бірінсіз тұра алмайтынын 
білген. Екі ғашық серттесіп, мәңгі 
бірге болмаққа бел буады.

Тоғжанмен бірге болған шақтары 
қас-қағым сәтте көз алдынан кино-
лентадай жүріп өткен Болатты теле-
фонның арғы жағындағы – Алло, ей, 
сен ұйықтап қалғаннан саумысың? – 
деген Ғалымның даусы ғана елітті.

– Кешір досым... Ойланып 
кетіппін... 

Тағы да үн жоқ.
– Ей, сен тіліңді жұтып қойған 

адамдай неге үндемей қала бересің? 
Енді не істейміз? Ары қарай не бо-
лады, – деген досының сөзі Болатты 
ойдың жетегінен алып шықты.

– Не болғаны қалай? Қазір барамын 
да алып келемін. Үйдегілерге келін 
түсіремін деп айтамын да өзімнің 
Тоғжанымды әкелемін.

– Бағанадан бері сөйтпейсің бе? 
Сен ешқайда шықпа. Мен Жансаяға 
айтып қойғанмын. Қазір екеуміз саған 
барамыз. Сен дайын отыр.

 – Жарайды.
***

Шиелі мен Жаңақорғанның ара-
сына жарты сағаттан аса жол жүресің. 
Әрі кетсе 40-50 минуттың ішінде 
жетуге болады. Ғалымның тізгіндеп 
келе жатқан «Audi» деп аталатын 
шетелдік көлігі шамасы жеткенше 
зырғуда. Жол-жөнекей Жансая мен 
Ғалым тоқтамастан әңгіме айтып, 
Болат пен Тоғжанның махаббатын сөз 
етумен болды. Ал Болаттың өзі болса 
қалың ойдың жетегіне кеткен.

Көз алды тұманданып арасынан 
Тоғжаны шыға келетіндей сезімде 
отыр. Дәл мұндай жайды мектеп 
бітірген соң екеуі екі қалаға оқуға 
түскенде басынан өткергені бар еді. 
Ол кезде Болат Қорқыт ата атын-
дағы Қызылорда мемлекеттік уни-
верситетіне оқуға түсті. Ал Тоғжан 
болса Алматыға қыздар оқитын педа-
гогикалық институтқа барған. Екеуі 
телефон арқылы күнде сөйлесетін. Бір 
күн қоңырау шалмай қалса, Тоғжан 
Болатқа кәдімгідей өкпелейтін. Ақы-
ры қысқы демалыс та келді-ау, әй-
теуір. Осы сәтті әбден күткен Болат 
Тоғжанды қарсы алуға темір жол 
вокзалына аттанды. Қасында Мұхтар 

мен Нұркен атты сыныптас достары 
бар. Болаттың шыдамы таусылып 
барады. «Алматы-Ақтөбе» пойызының 
қай жолға тоқтайтынын білгісі келіп 
анықтама бюросына барды.

– Кешіріңіз, «Алматы-Ақтөбе» 
пойызы уақытылы келе ме?

– Иә, жарты сағаттан кейін осында 
болады.

– Нешінші жолға келеді?
– Қай жолға қабылданатынын 

пойыз келер кезде хабарлаймыз. 
«Пойыз жарты сағаттан кейін 

келеді» деген хабар Болаттың көңілін 
жұбатты. «Жарты сағат. Жарты сағат» 
деп ары-бері жүрумен болды. 

– Болат жүре бермей бір орында 
отырсайшы, – дейді Мұхтар.

– Ей, сен де қызықсың. Сүйген 
ғашығы келе жатқанда ол қалай 
отырады? – деп Нұркен күлді әзілдеп. 
Болат өз-өзін ұстай алмай:

– Өй, мен сендерді жанашыр дос-
тарым деп ертіп келсем. Сендер мені 
мазақ қылуға көштіңдер ме? – деді 
өкпелеп. Сөйтіп тұрғанда «Құрметті 
жолаушылар! «Алматы-Ақтөбе» 
пойызы бірінші жолға қабылданады» 
деген дауыс естілді.

– Нешінші вагон еді? 
– Сегізінші.
– Онда орта тұсы екен ғой. 
– Өзім де солай деп жобалап 

тұрмын.
Осылай сөйлесіп келе жатқан 

Болат пен Мұхтардың әңгімесін 
Нұркен бұзды.

«Пойыз келер ағылып,
15 вагон тағылып.
Сол пойыздың ішінде,
Тоғжан отыр Болатын сағынып» – 

деп әндетіп қояды. 
– Әй, Нұркен, сен ақын болып 

кетіпсің ғой, – деді Мұхтар.

– Жігіттер, әне, әне сегізінші ва-
гон – деп Болат тұра ұмтылды.

– Шіркін, ғашықтық деген 
қойсын ба? – деп достары артынан 
ерді.

Қыстың көзі қырау болғанмен 
күн сәулеленіп, айналасына нұрын 
шашып-ақ тұр. Алайда, Болаттың көз 
алды тұманданып кеткендей ештеңе 
көрмей келеді. Сол қалың тұманның 
арасынан Тоғжан шыға келгенде 
айнала жап-жарық болғандай күй 
кешті. Қос мұңлық бір-бірін сағынып 
қалған екен. Болат Тоғжанды 
көргенде шыдай алмай құшақтап 
алды. Тоғжанның көзінен мөлт-мөлт 
етіп, жас төгілуде. Бұл қуаныштың, 
сағыныштың жасы еді. 

– Келдің-ау әйтеуір.
– Келдім, келдім.
– Өзіңді қатты сағындым.
– Мен де сені сағындым.
 Екі ғашық қысқы демалыстағы 

уақыттарын бірге қызықты өткізді. 
Шиелінің көшелерін аралап, мей-
рамханалар мен дәмханаларға да 
соғып тұрды. Екеуі қосыла қалғанда 
ғашықтар жайлы ән шырқайтын. Әсі-
ресе, Досымжан Таңатаров орын-
дайтын: 

«Біз екеуміз, біз екеуміз, 
Қауыз жарған гүл екенбіз» деп 

келетін әнін жиі айтатын. Болат сөзіне 
сәл өзгеріс енгізіп:

«Біз екеуміз, біз екеуміз,
Үйленетін жұп екенбіз» – деп 

айтқанды ұнататын.
Махаббаттың қызығымен жүр ген-

де демалыстың қалай өткенін аңғар-
май қалды. Екі ғашық бір-бірін қимай, 
әрең қоштасты. Тоғжаннан бөлек жүре 
алмайтынын түсінген  Болат ақыры 
алғашқы семестрден кейін Алматыға 
ауысты. Әл-Фараби атындағы Қазақ 
ұлттық университетінің қазақ тілі мен 
әдебиеті мамандығына барды. Өзінің 
ауысқанын Тоғжанға айтпай, тосын 
сый жасады.

– Тоғжан! – деді оны ЖенПИ-
дің жатақханасының алдынан тосып. 
Мұндай тосын сыйды күтпеген 
Тоғжан: – Әй, сен қайдан жүрсің, – 
деді қуанып. 

– Мен Алматыға ауыстым. КазГУ-
де оқитын болдым.

– Шынымен бе? Өзіңді қатты са-
ғынып жүр едім дұрыс болды ғой.

– Мен де сені көрмесем тұра 
алмайтынымды сездім.

– Мен қазір, заттарымды ішке 
қоямын да шығамын.  

– Жарайды.
Осы сәттен бастап екеуі бұрын-

ғыдан да жақынырақ бола бастады. 
Қос ғашық студенттік шақты да бірге 
өткізді. Тіпті, оқуды бітірген соң 
да байланыстары үзілмеді. Шиеліге 
келіп, екеуі екі мектепке жұмысқа 
орналасты. Енді ғана үйленеміз бе 
деп жүргенде Тоғжанды алып қа-
шып кеткенін қарамайсың ба? Бәрі 
ана мектептегі әріптесі Айгүлдің 
жасап жүргені. Сыртынан ағасына 
көрсетіпті. 

Қалың ойдың жетегінде келе жат-
қан Болатты Жансая әзер дегенде 
өзіне қаратты.

– Әй, Мәжнүн. Не болды саған. 
Оны түнде алып қашқан. Арасын көп 
ұзатпай артынан бара жатырмыз  ғой. 

– Саспа досым. Мен Нұркен 
мен Мұхтарға да хабар бергенмін. 
Артымыздан келіп қалар, – деді Ғалым 

Жансаяның артынша. Сол-ақ екен 
Ғалымның телефонына жан біткендей 
дыр-дыр етті де қойды. 

– Бағана мазаны алмасын деп виб-
рацияға қойған едім. Әне, айттым 
ғой. Аузымды жимай жатып Мұхтар 
қоңырау шалды. Алло!

– Алло, сендер қай жерде сіңдер?
– Төменарықтан асып барамыз.
– Біз Сығанақтан енді өттік. Жаңа-

қорғанға кіре берісте күтіңдер. Бірге 
барайық.

– Мақұл, күтеміз!
***

Тоғжанды іздеген достары екі 
машинамен Жаңақорғанға кіріп кел-
ді. Жансая қайта-қайта Тоғжанға 
қоңырау шалумен әлек. 

– Не болды, барды ма? – деді 
тағатсызданған Болат.

– Өшірулі. Қанша қоңырау шал-
сам да ала алмай келемін. Оның 
телефонын алып қойған шығар, – 
деген Жансая – Айтпақшы, менде әлгі 
Айгүлдің нөмірі бар ғой, – деді.

– Ол сенің қоңырауыңа жауап 
берер ме екен? 

– Сенің телефон шалғаныңды 
көріп, күдіктеніп жүрмесін.

– Соны айтам, – деп Болат пен 
Ғалым күбірлесе кетті. 

– Әй, мен де ақымақ емеспін ғой. 
Қыз жолдас болуға келе жатырмын 
демеймін бе – деді Жансая.

– Табыла кеткен ақыл. Осы дұ-
рыс, – деді Ғалым.

Жансаяның қоңырауын Айгүл 
бірден көтерді.

– Алло, Айгүл, бұл мен ғой 
Жансая – деді бір нәрсеге шаттанып 
отырғандай.

– Иә, Жансая, тыңдап тұрмын.
– Біздің қызды алып кетіпсіңдер 

ғой. Мен естіген бойда қыз жолдас 
болуға келе жатырмын.

– Ой, Жансая, дұрыс болды ғой. 
Әйтпесе, мына Тоғжан әлі көнер емес. 

– Ештеңе етпейді. Барғаннан кейін 
екеуміз екі жақтап көндіреміз. Мекен 
жайларың қалай еді?

– Сендер қазір қайдасыңдар?
– Жаңақорғандамыз.
– Үйдегілер қуғыншыларды ме-

шіттің алдынан күтіп алуға кеткен. 
Сендер де сонда барыңдар. Бәрің бірге 
келесіңдер.

– Түсіндім.
Әңгіменің ауанын аңғарған Ғалым 

тіке Жаңақорғандағы «Алты ата» 
мешітіне тартты. Бұлармен қабаттасып 
Тоғжанның үйіндегілер де келді. 
Айгүлдің үйіндегілер «қу ғыншыларды 
үш машинамен келген бе?» деп бар-
лығын үйлеріне ертіп апарды. 

– Құдалар, кіріңіздер. Төрге шы-
ғыңыздар, – деп жатқанда Болат 
бірден Тоғжан отырған бөлмеге кіріп 
келді.

– Әй, мынаның жігіті кепті ғой. 
Қайда қарап жүрсіңдер, – деп Айгүл 
айқайға басты.

– Кәні?
– Қайсысы?
– Кім шақырды оны? – деп 

үйдегілер абыр-сабыр боп жатқанда 
Ғалым бастаған басқа жігіттер де сау 
ете қалды. Қараса Болат пен Тоғжан 
құшақтасып тұр екен. Екеуінің де 
көздерінен жас тоқтар емес. Болат: – 
Тоғжан, мен сені ешкімге бермеймін. 
Мен сені ешкімге бермеймін, – деген 
сөзді қайталай берді, қайталай берді. 

Әзиз ЖҰмАДІЛДӘҰЛЫ

АҚШ ТАғЫ ДА РЕсЕйгЕ 
сАНКция ЖАРияЛАДЫ

Американың әкімшілік өкілдері бұл жолы Мәскеуге 
нақты шығын алып келетін жауап әзірлеуге бел буған. 
Себебі бұған дейінгі санкциялар Ресей тарапынан 
жауапсыз қалған болатын. Бұл туралы Джулиан Э.Барнс, 
Дэвид Э.Сэнджер мен Лара Джейкстің The New York 
Times басылымында «Байден әкімшілігі Ресейге қатаң 
санкция жарияламақ» атты мақаласы жарық көрді.

Авторлардың хабарлауынша, әкімшілік Ресейге 
қатысты көптен күткен бірқатар шараларды қолға алмақ, 
оның ішінде мемлекеттік және жеке желілерді бұзғаны 
және таратқаны үшін шара қабылданбақ. Сонымен қатар 
президент көмекшілері SolarWinds кибер шабуылы, 
америка әскерін өлтірген ауғандарға Ресей тарапынан 
берілетін сыйақы, көп жыл бойы Ресейдің АҚШ-
тағы сайлауға әсерін тигізу әрекеттері үшін де жауап 
алынатынын мәлімдеді.

Бұл қадамдардың ішінде бес жыл бұрын Обама 
әкімшілігі қабылдаған шешім, яғни белгілі бір дипломат-
тарды шектеу шарасы да болады деп күтілуде. Бірақ 
тілшілер «Бұл шешім Ресейдің ықпал етуінен, Еуропа 
елдеріне төндіретін қаупінен сақтайды ма, жоқ па» деп 
күмәнмен қарайды.

Айдың басында президенттің ұлттық қауіпсіздік 
жөніндегі кеңесшісі Джейк Салливан «Бұл жай ғана 
санкциялар болмайды. Оның ішінде «көрінетін және 
көрінбейтін» әрекеттер үшін де жауап алынбақ», – деп 
мәлімдеме жасаған болатын. Дегенмен әкімшілікте қанша 
қадам жасау турасында аздаған келіспеушіліктер де 
болған-ды.

Қарызға қатысты шектеулер елдің долларлық 
облигацияларды тартуға әсер етеді деп күтілуде. Себебі 
несие берушілер американдық қаржы нарықтарынан бас 
тартудан қорқады-мыс. Мұндай шектеу шарасын Америка 
Иранға қатысты қолданған еді. 

Соңғы аптада ресейлік облигациялар ықтимал 
санкциялар әсерінен біраз өзгерген. Жалпы Ресейдің 
салыс тырмалы түрде қарызы көп деуге келмейді, 
сондықтан бұл тактиканың әсер етуі екіталай. Ал мұнай 
бағасының өсуі ел экономикасына пайда әкеледі. Соған 
қарамастан Ресейдің қаржы секторына қатысты кез келген 
санкция АҚШ-тың Мәскеуге артуға дайын шығындарды 
арттырмақ. Бірақ америкалықтар ресейлік ұйымдар 
бұған қатысты айла-тәсілдерін қолдануы мүмкін деп те 
алаңдаушылық білдіруде. 

Сонымен қатар тілшілер SolarWinds шабуылы мем-
лекеттік құрылымдар мен жеке фирмалар қолданатын 
бағдарламаны қолдануға жол ашқанына әлі де болса 
сенімсіз екені туралы жазады. 

 Сейсенбіде Байден Путинге қоңырау шалып Ресей 
әскерінің Украина жерінде артуы бойынша ескерту 
жасағанын Ақ үйдің баспасөз хатшысы Джен Псаки 
хабарлаған. Алайда Байденнің бұған қатысты алдағы 
әкімшілік шаралары туралы телеграф жіберді ме, жоқ па, 
ол жағы белгісіз.

Байден әкімшілігі бұған дейін оппозиционер 
Навальный ды улады деген айыппен санкцияның бірін-
ші раундын жариялаған болатын. Сонымен қатар 
ЦРУ Трамп әкімшілігіне Ресей Ауғанстандағыларға 
америкалықтарды өлтіргені үшін содырларға жасырын 
сыйақы бергені туралы ақпаратты ұсынған еді. Бұл орайда 
Трамп әкімшілігі жауап дайындауға екі айдан астам уақыт 
кетіріп, соңында тіпті дипломатиялық ескерту жасалмай 
қалған.

Бұл ақпарат расталып, ЦРУ жасаған зерттеуге Ақ 
үй жауапсыз қалғанына шенеуніктер наразы болды. 
Осы тұста Байден Ресейдің АҚШ-қа қарсы әрекеттерін 
тереңірек зерттеуді тапсырған. Байден сыйақыға қатысты 
ешқандай ақпарат жарияламаса да Америкада президент 
сайлауы кезінде Джо Байденнің жеңуіне қарсы Трамптың 
жақындары арқылы кедергі жасағаны туралы ақпаратты 
көпшілікке ұсынған. Бұл тұста Ресейдің дауыс беру немесе 
санау жүйесіне ешқандай кедергі келтірмегені дәлелденсе 
де, қоғамдық пікірді өзгертуге едәуір әсер еткен. 

Желтоқсанда FireEye жеке фирмасы Ресейдің сыртқы 
барлау қызметі үлкен масштабта кибер шабуыл жаса-
ғанын және бірнеше ай бойы тоғыз федералды агенттікке 
еніп, жоғары лауазымды шенеуніктердің электронды 
хаттарын ұрлады деп мәлімдеді. Ресейлік хакерлер 
кеңінен қолданылатын бағдарламаның осал тұсын 
пайдаланып, зиян келтірген және әлем бойынша мыңдаған 
компьютерді бүлдірген.

Мақала авторлары Ресейдің хакерлері SolarWinds 
барлау агенттігіне жасалған кибер шабуылы жайлы 
деректер көпшілік назарына ұсынылмайды деп тұжырым-
дайды. Алайда алдағы уақытта одақтас елдермен бір-
лескен кибер шабуылға қарсы оқу-жаттығулар өтіп, 
оларға жауап беру қабілетін арттыру қолға алынады деп 
күтілуде.

Тілшілер АҚШ пен Одақтас елдер Украинаға жақын 
жерге Ресей әскерінің тұрғанына алаңдаушылық білдіріп 
отырғанын да жазады. ЦРУ директоры Уильям Джонс 
Сенатқа қарулы күш қатарының артуы шабуыл жасау 
үшін жеткілікті екенін айтқан. Бірақ Бернс Ресей бұл 
ісі арқылы ескерту бергені немесе соғыс қимылына 
дайындалып жатқаны белгісіз екенін айтады.

Түпнұсқадан аударып, шолу жасаған
Аслан НҰРАЗғАЛи

Әбігер

Әлем

АҚЫ ТӨЛЕУДЕН 
АҚсАП ТҰРмЫЗ

Мәселенің мән жайын білмек болып, 
«ҚазТрансГаз» Қызылорда өңірлік филиалына 
бардық. Бөлім басшысы Жолдасбек Әбеновтің 
айтуынша, қала бойынша тұрғындардың 
«көгілдір отынға» берешегі 1 млрд теңгеден 
асып отыр. Сондықтан газдан ажырату жұмысы 
жүруде. Тағы бір айта кетерлігі, газды қиып 
кетпес бұрын 3 тәулік уақыт беріледі. Сол уақыт 
аралықта тым болмағанда тиісті төлемнің тең 
жартысын өтеу керек. 

Жасыратыны жоқ, қазір халықтың жағдайы 
мәз емес. Бір бүйірден қысқан қымбатшылыққа 
«жығылғанға жұдырық» қылып карантин 
қосылды. Бұл лаждап кү нелтіп жүрген 
халыққа оңай тимей тұр. Газдың қаржысын 
онлайн төлегендерге ақшаң жеткіліксіз деген 
хабарлама келіп тұрады. Бұл да бір мәселе. 
Мысалы, қала тұрғыны Кәмшат Сұлтанова 
газға ақыны «Каspi kz» қосымшасы арқылы 
төлейін десе 52 мың шыққанын айтты. Дереу 
газ есептегіш құралды суретке түсіріп, газға 
ақша төлейтін мекемеге барса 30 мыңға жетер-
жетпес қаржыны құраған. Сонда 22 мың 
теңгені артық етіп, қалай есептегені түсініксіз. 
Біз төлем қабылдайтын орындарды да аралап 
көрдік. Кезекте тұрған халық көп. Ешқандай 

карантин талабы сақталмаған. Сонда бұл 
мекемені халықтың денсаулығы ойландырмай 
ма? Айтпақшы, біз барған кезде де ақшасы 
артық есептелген адамдар болды. Терезенің 
арғы бетіндегі кассада отырған қыз: «Каspi kz»-
тегі мәлімет дұрыс емес» деп жауап беруде. 
Тұрғындар: «Жарыққа ақшаны ел жағаламай-
ақ, үйден шықпай-ақ төлеп отырмыз, суға да 
солай. Олардың мамандары аралап, есептегіш 
құралды көріп барып, ақшасын шығарады. Ал 
сіздердің қызметкерлеріңіз олай жасамайды. 
Сонда жобамен есептей бересіздер ме?» деп 
жатты. 

Тұрғындар сөзінің жаны бар. Олар 
ашынғаннан осылай айтып тұр. Сонда газға 
ақы алатын мекеменің мақсаты халықты 
аяқтан тоздырып, жүйкесін шаршату ма? Абай 

айтпақшы «Бір қайғыны ойласаң, жүз қайғыны 
қозғайды». Сыр өңірі «көгілдір отын» өндіруде 
көш басындағы аймақтар қатарынан көрінеді. 
Алайда ақы төлеу жағынан ақсап тұрмыз. Бұл 
жағын реттемесе болмас. Өйткені ең басты 
кінарат осында жатқан секілді.

мАмАНДАР мӘДЕНиЕТІ
«Айтпасаң сөздің атасы өледі» деген. 

Мәселені  айтып, меселі қайтқан жұртшылықтың 
жанайқайы міне осындай. Халқымызда 
«Естігеніңді емес, көргеніңді айт» деген 
сүбелі сөз бар. Көзбен көріп, көңілге келген 
жағдайды жаздық. Тұрғындардың айтуынша, 
газ мекемесіндегі мамандарының мәдениет 
сақтамай халықпен салқын сөйлесетіндері де 
көпшіліктің көңіліне дақ түсіріп жүр. Мүмкін 
олар «Халық – құдайдың бір аты» екенін естен 
шығарып алған болар... 

мЕмЛЕКЕТТІК мӘсЕЛЕ        
Айтпақшы, аймағымыз «көгілдір отынмен» 

толыққанды қамтамасыз етілген жоқ. Орталық-
тандырылған газ жүйесіне қосылмаған орындар 

қаншама? Бұл мемлекет алдындағы өткір 
мәселе екенін ерекше атап өткен жөн. «Көгілдір 
отынға» қосылу бағасының қымбаттауы да 
халықтың жаппай табиғи газ қостыруға жағдайы 
келмейтінін көрсетіп отыр.

БІРЛЕсТІКТІң 
БАЗЫНАсЫ БАР

– Табиғи газ – табиғаттың теңдессіз 
тартуы. Газ тартылғалы жұртшылықтың 
жұмысы жеңілдеп, тұрмысы түзелгенін айта 
кету керек. Тәулік бойы тұтынған өнімнің 
ақысын тө леу, әрине, әрбір тұрғынға міндетті. 
Алайда кей кезде мекеменің өзінен шикілік 
шығып жатса кім кінәлі? Маған мүмкіндігі 
шектеулі азаматтар хабарласып, газдарын 
қиып кетіп жатқанын жеткізген болатын. Мен 
оның себебі бар болуын айтқан едім. Сөйтсем 
өз үйімнің де газын ескертусіз ажыратып 
кеткен. Бұлай бола берсе халықты ашындырып 
алады. Жер сілкінсе басылар, ел сілкінсе не 
болары беймәлім, – дейді мүмкіндігі шектеулі 
азаматтар ұйымының төрағасы, журналист 
Сәкен Алдашбаев.

Мен сені ешкімге 
бермеймін

Басы 1-бетте

гаЗға аҚШа тӨлеЙмІн ДеП сенДелІП ЖҮрген ХалыҚ кӨП 

Р.S Енді бағамдай беріңіз. Кімдікі дұрыс, кімдікі бұрыс? Тоқсан ауыз сөздің 
тобықтай түйіні «көгілдір отын» көптің көңілін күпті етпесе болғаны. 

Тұрар БЕКмЫРЗАЕВ,
Суретті түсірген Нұрболат НҰРЖАУБАй

ғашықтар күніне орай


